
GOUVÈNÈ CUOMO LANSE VIZIT SOU PWOGRÈ KONSÈY DEVLOPMAN EKONOMIK REJYONAL ETA A 

NAN LWÈS NEW YORK 

 

Gouvènè a ap Vizite Espas yo pou Wè Pwogrè ki Fèt nan Pwojè priyoritè Lwès New York 

 

Jodi a, Gouvènè Andrew M. Cuomo te lanse yon vizit sou Pwogrè Konsèy Devlopman Ekonomik Rejyonal 

(REDC) eta a nan Buffalo, kote li te vizite pwojè ki gen priyorite nan Lwès New York pou wè pwogrè yo ak 

enpak ekonomik yo nan rejyon an. Sa a se premye vizit nan Vizit Gouvènè a sou Pwogrè REDC nan eta a 

ki la pou bay Gouvènè a ak ekip Evalyasyon Eta a ki gen ladan manm komisyon yo ak ekip ajans lan yon 

premye apèsi sou pwojè priyoritè ak plan estratejik chak rejyon lè Konsèy yo ap fè konpetisyon pou 

finansman nan twazyèm seri pwosesis REDC.  

 

Gouvènè Cuomo di konsa, “Konsèy Rejyonal yo te chanje fason leta envesti nan kreyasyon djòb ak 

devlopman ekonomik nan yon pwosesis anlè-anba pou youn ki bay biznis lokal yo, dirijan akademi ak 

dirijan kominote pou vwa pou yo deside sa ki pi bon pou rejyon pa yo. Depi plis pase dezan, nou te bay 

chak Konsèy responsablite pou devlope yon plan estratejik pou kreyasyon djòb ki baze sou pwen fò ak 

resous inik rejyon yo, epi nou deja wè rezilta avèk pwojè ki kreye nouvo djòb toupatou nan eta a. Vizit sa 

a pral pèmèt ekip evalyasyon eta a wè toudabò pwogrè ak nouvo djòb yo ak opòtinite ki fèt isit la nan 

Lwès New York nan dènye ane yo.”  

 

Vizit Gouvènè a te gen ladan kèk vizit nan espas pwojè sa yo: 

 

• Sistèm Kanal Piblik ki Aliyen sou Plan Istorik 

• Pwojè plan ECHDC sou Aud Block ki gen ladan Liberty Hound Restaurant, Children’s Museum, 

Temporary Beer Garden 

• One Canalside 

• East Canal 

• HARBORcenter 

• Michigan Street Corridor ki gen ladan Fairmont Building ak Seneca Buffalo Creek Casino 

• Cobblestone District ki gen ladan Helium Comedy Club, Elements Bar and Grille, Buffalo iron Works, 

Lagerhouse 95 

• Ohio Street Parkway 

• 441 Ohio Street 

• Patrick Paladino Memorial Boathouse 

• Private Development on Kelly Island 

• Silo City Rocks 

• Freezer Queen 

• Port Terminal A & B 

 

Nan premye de seri pwojè Konsèy Rejyonal la, Lwès New York te resevwa yon sibvansyon $153 milyon 

dola nan sipò leta pou kèk 156 pwojè toupatou nan rejyon an. Sou pwojè sa yo, plis pase 92 pousan nan 

faz egzekisyon kounye a kòm yon rezilta finansman yo te resevwa. 

 

Lè yo fini, pwojè ki resevwa finansman nan Lwès New York nan pwosesis REDC 2011 ak 2012 pral bay yon gwo 

sipò pou ekonomi lokal la epi l ap fasilite apeprè 8.650 djòb ki jwenn sipò, tankou djòb yo kreye epi konsève. 

 

Satish K. Tripathi, Prezidan University at Buffalo ak Ko-Prezidan Konsèy Rejyonal la, di konsa, “lwès New 

York ap kontinye kreye anpil djòb lè yo devlope pwen fò nou yo ak lè yo envesti nan avni nou. Rejyon nou 

an ap vanse toutbon epi nou kontan anpil avèk chanjman pozitif k ap fèt toupatou nan Lwès New York.” 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Siksè kèk mil kat san pwojè nan eta a montre aklè kijan pwojè Konsèy Rejyonal la ap travay epi reyalize 

entansyon li yo. Konsèy Devlopman Ekonomik Rejyonal Lwès New York pèmèt moun ki konnen rejyon yo 

pi byen, tankou resous inik li yo ak defi li yo, pou kontribiye sou sa ki pi enpòtan sou plan lokal epi sipòte 

pwojè k ap gen yon vrè enpak ak pi bon sipò pou ekonomi rejyonal la.” 

 

Apre vizit la, Konsèy Devlopman Ekonomik Rejyonal Lwès New York te bay yon prezantasyon fòmèl pou 

endike pwogrè yo te fè nan avansman plan estratejik ane pase a epi pou egzekite pwojè sipò li yo, ak 

pwojè yo apwouve pou Seri 3 pou yon ekip evalyasyon manm komisyon ak ofisyèl eta a. Ou kapab jwenn 

rapò pwogrè Konsèy la ak yon lis konplè pwojè priyoritè ki apwouve yo pou ane 2013 la sou Entènèt nan 

sitwèb http://regionalcouncils.ny.gov/content/western-new-york.  

 

Y ap bay sibvansyon konpetitif Konsèy Rejyonal la selon pwogrè Konsèy Rejyonal yo fè nan egzekite 

estrateji yo ak avansman plan estratejik yo. Anvan vizit sou pwogrè nan eta a, chak Konsèy te soumèt ba 

Eta a  rapò sou pwogrè dezan li nan dat 24 septanm 2013, ki detaye reyalizasyon Konsèy la nan 

egzekisyon plan estratejik senkan li. 

 

Toupatou nan eta a, premye de seri pwojè Konsèy Rejyonal la te gen ladan $1,5 milya dola nan 

envestisman pou sipòte plis pase 1.400 pwojè devlopman ekonomik ak devlopman kominote ki 

annamoni avèk plan estratejik chak rejyon ki kreye oswa ede konsève apeprè 75.000 djòb. Pou kontinye 

pran avantaj sou siksè seri en ak de, apeprè $760 milyon dola nan resous leta disponib nan ane 2013. 

Finansman pou dezyèm gwoup la gen ladan $220 milyon dola ($150 milyon dola nan kapital ak $70 

milyon dola nan kredi taks) pou egzekite plan estratejik rejyonal yo, epitou pou kontinye avanse pwojè 

priyoritè k ap kreye djòb, ak apeprè $540 milyon dola nan pwogram ajans eta nan Aplikasyon pou 

Finansman Gwoupe pou sipòte pwojè devlopman ekonomik ki enpòtan selon rejyon an.  

 

Gouvènè Cuomo te kreye Konsèy Rejyonal yo ak Aplikasyon pou Finansman Gwoupe (CFA) pou fè gwo 

chanjman nan modèl operasyon New York pou devlopman ekonomik ak pou kreyasyon djòb. Konsèy 

Rejyonal yo te chanje fason Leta envesti nan devlopman ekonomik, pou chanje nan yon apwòch anlè-

anba pou yon modèl pèfòmans ki baze sou kominote, k ap bay chak rejyon apa pouvwa pou devlope, 

envesti ak vanse solisyon rejyonal ak pwojè kreyasyon djòb pou sipòte kwasans ekonomik.  

 

Pou jwenn plis enfòmasyon sou chak Konsèy Rejyonal ak sou plan devlopman ekonomik yo, ale sou 

Entènèt nan sitwèb  www.regionalcouncils.ny.gov.  

